Бейінді оқыту – бұл оқушылардың қызығушылықтары, бейімдіктері және қабілеттері есепке алынатын, оқушылардың кәсіптік таңдауларына сәйкес олардың дамуына жағдай жасалатын, оқу қызметін ұйымдастыру.
МАҚСАТЫ:
· Оқушылардың пәндерге бейінділігін анықтап, қызығушылығын арттыру, болашақ өміріне қажетті бағдарлы білім беру.
· Бағдарлы білім беруде оқушылардың дарындылық қабілеттерін дамытатын, оқушылардың шығармашылық қабілеттерін ұйымдастыратын, олардың кәсіби бағдарының қалануына септігін тигізетін оқытудың әдістері мен технологияларын қолдану;
· Психодиагностикалық зерттеулер арқылы оқушының қызығушылықтарын, қабілеттерін және іскерлік, икемділік дағдыларын жетілдіру.
· Оқушыларға кәсіптік бағдар беруде олардың болашақ мамандығы мен оқыту бейінін таңдауына, сонымен қатар болашақ кәсіптік мансабын жоспарлауына қолдау көрсету;
· Оқушылардың әлеуметтену мүмкіндіктерін кеңейту, жалпы және кәсіби білім беру арасындағы сабақтастықты қамтамасыз ету, мектеп түлектерін жоғары кәсіби білім бағдарламаларын меңгеруге тиімділікпен даярлау.
· Оқушылардың еңбекке саналы көзқарасын, тұлғалық ерекшеліктерін, қабілеттері мен қызығушылықтарын, өңірдегі және елдегі еңбек нарығының талаптарын ескере отырып, қызмет саласын таңдау еркіндігі шеңберінде өзінің кәсіптік бағыт-бағдарын айқындауына мүмкіндік беру;
МІНДЕТТЕРІ:
· Бағдарлы оқытуда білім сапасын арттыру мақсатында тиімді әдістемелік жұмыс түрлерін жоспарлау;
· Оқушылардың оқыту бейіні бойынша бөлу үшін олардың бейімділіктері, қабілеттері мен қызығушылықтары туралы объективті мәліметтер жинақтау;
· Таңдау пәндері сабақтары мен тәрбие жұмысында қолданылатын оқытудың кешенді және дәстүрлі емес формалары мен әдістері есебінен бейіндік оқытудың кең ауқымын қамтамасыз ету;
· Мектеп бітіруші түлектердің қорытынды аттестаттау және ЖОО орындарына түсу үшін тапсыратын Ұлттық Бірыңғай Тестілеуде (ҰБТ) жоғары нәтиже көрсетуіне бағытталған дайындық жұмыстарын жүргізу;
· Оқушылардың болашақта ЖОО таңдауда жеткілікті мөлшерде ақпараттық орта қалыптастыру, ЖОО өкілдерімен кездесулер, таныстырылымдар өткізуді ұйымдастыру;
· Жоғары сынып оқушыларына еңбек нарығында сұраныстарға ие мамандықтарды насихаттау үшін кәсіптік бағдар беру және еңбек нарығы саласындағы ұйымдармен ынтымақтастық орнату;
· Ата-аналарды мектеп оқушыларының өмірдің әртүрлі салаларына деген қызығушылықтарын арттыру, басым қызығушылықтарын қалыптастыру және кәсіптік бағдар беру жұмыстарына жұмылдыру;
БЕЙІНДІК ОҚЫТУДЫҢ НОРМАТИВТІК ҚҰҚЫҚТЫҚ БАЗАСЫ
· «Білім туралы» Қазақстан Республикасының 2007 жылғы 27 шілдедегі №319 Заңы (толықтырулар мен өзгертулерді қоса алғанда).
· «Мектепке дейінгі тәрбие мен оқытудың, бастауыш, негізгі орта және жалпы орта, техникалық және кәсіптік, орта білімнен кейінгі білім берудің мемлекеттік жалпыға міндетті стандарттарын бекіту туралы» ҚР Оқу-ағарту министрінің 2022 жылғы 3 тамыздағы №348 бұйрығы
· «Қазақстан Республикасында бастауыш, негізгі орта, жалпы орта білім берудің үлгілік оқу жоспарларын бекіту туралы» ҚР БҒМ 8.11.2012 ж. №500 бұйрығы
· «Бастауыш, негізгі орта және жалпы орта білім деңгейлерінің жалпы білім беретін пәндері мен таңдау курстары бойынша үлгілік оқу бағдарламаларын бекіту туралы» ҚР Оқу-ағарту министрінің 16.09.2022ж. №399 бұйрығы
· «Қазақстан Республикасында мектепке дейінгі, орта, техникалық және кәсіптік білім беруді дамытудың 2023–2029 жылдарға арналған тұжырымдамасы» ҚР Үкіметінің 2023 жылғы 28 наурыздағы №249 Қаулысы
· «Орта, техникалық және кәсіптік, орта білімнен кейінгі білім беру ұйымдары үшін білім алушылардың үлгеріміне ағымдағы бақылауды, оларды аралық және қорытынды аттестаттауды өткізудің үлгілік қағидаларын бекіту туралы» ҚР БҒМ 18.03.2008 ж. №125 бұйрығы
· «Орта білім беру ұйымдарына арналған оқулықтардың, мектепке дейінгі ұйымдарға, орта білім беру ұйымдарына арналған оқу-әдістемелік кешендердің, оның ішінде электрондық нысандағы тізбесін бекіту туралы» ҚР Білім және ғылым министрінің 22.05 2020 ж. №216 бұйрығы
· «Мектепке дейінгі тәрбие және оқыту, орта, арнаулы, қосымша, техникалық және кәсіптік, орта білімнен кейінгі білім беру ұйымдарының педагогтері жүргізу үшін міндетті құжаттардың тізбесін және олардың нысандарын бекіту туралы» ҚР БҒМ 6.04.2020 ж. №130 бұйрығы
· «2024-2025 Оқу жылында Қазақстан Республикасының жалпы білім беретін мектептерінде білім беру процесін ұйымдастырудың ерекшеліктері туралы» Әдістемелік нұсқау хат. – Астана: Ы.Алтынсарин атындағы ҰБА, 2024. (2024 жылғы 10 маусымдағы №2 хаттама).
· «Орта білім беру ұйымдарында 2024-2025 оқу жылының басталу және аяқталу мерзімдерін, сондай-ақ білім алушыларды қорытынды аттестаттаудан өткізу мерзімдерін айқындау туралы» Қазақстан Республикасы Оқу-ағарту министрінің м.а. 2024 жылғы 10 шiлдедегi № 174 бұйрығы.
· «Қазақстан Республикасының орта білім беру ұйымдарында білім алушыларды кәсіптік бағдарлауды диагностикалау және анықтау бойынша әдістемелік ұсынымдар» Қазақстан Республикасы Білім және ғылым министрінің 2019 жылғы 15 сәуірдегі №150 бұйрығы;
· [bookmark: _GoBack]«Оқушылардың кәсіптік бағдары бойынша мектеп директорларының орынбасарларының біліктілігін арттыру курсының білім беру бағдарламасы» «Назарбаев Зияткерлік мектептері» ДББҰ, Педагогикалық шеберлік орталығы, 2019 жыл.
